
GOUVÈNÈ CUOMO DEPLWAYE 600 Lòt Twoup Pou Ede Repare Kouran an nan konte Westchester Ak 

Rockland 

 
 
Jodi a, Gouvènè Andrew M. Cuomo te mande Lagad Nasyonal New York pou deplwaye yon let 600 Sòlda 
Citizen pou ede nan reparasyon rezo elektrik la nan konte Westchester ak Rockland.  

Sòlda yo, ki afekte nan 42yèm Divizyon Enfantri, ki gen biwo santral nan Troy, ao kòmanse ale nan zòn 
operasyon yo, epi yo ta dwe kòmanse ranpli misyon yo aswè a.  

Nouvo mobilizasyon an ap bay fòs pou Lagad Nasyonal New York kòm repons pou Ouraragan Sandy nan 
plis pase 3.400. Y ap itilize plis pase 470 veyikil fòs lame nan operasyon yo nan Long Island ak nan Vil 
New York.  

Sòlda yo ap baze nan Camp Smith Training Site nan nò Peekskill, kote Lagad Nasyonal gen kazèn, 
enstalasyon pou dine, ak enstalasyon pou antretyen ki kapab sipòte twoup yo ak veyikil yop.  

Apeprè 100 Solòd ap fòme yon kòman ak kontwòl ak sipò lojistik pou eleman ki deplwaye nan 
Westchester ak Rockland. Lòt sòlda yo ap travay avèk ekip reparasyon New York State Electric and Gas, 
Orange and Rockland Utilities, ak Consolidated Edison.  

Sòlda yo ap resevwa fòmasyon pou idantifye liy elektrik ki tonbe, epi y ap make yo kòrèkteman yon 
fason pou manm piblik la pa jwenn danje pandan pwosesis reparasyon an ap vanse. Afektasyon Sòlda yo 
nan misyon sa a ap bay anplwaye sèvis piblik yo posiblite pou fè travay teknik enpòtan.  

Toudabò, y ap afekte 100 Sòlda nan travay avèk ekip New York State Electric and Gas, pandan 160 ap 
travay avèk Consolidated Edison, epi 160 ap travay avèk Orange ak Rockland. Lòt Sòlda yo ap prepare 
pou ranpli misyon yo jan li nesesè.  

Nan Long Island, 80 Sòlda yo deja deplwaye ap trvavay pou ede Long Island Power Authority avèk menm 
misyon an.  

Pandanstan, Lagad Nasyonal New York ap kontinye opere 13 estasyon distribisyon manje ak dlo ki nan 
Vil New York. Nan dat 1ye novanm, manm Lagad Nasyonal yo te distribioye 144.000 repa pou ijans ba 
Nouyòkè yo. 

